
DECRETO 452/2009

CONVOCATORIA SESION PLENARIA

En virtude do disposto nos artigos 21.1.c) e 46.2 da Lei 7/85, de 2 de abril, reguladora das
bases de Réxime Local, 41.4 do Regulamento de organizacion, funcionamento e réxime xuridico
das Corporacions Locais, en consonancia co artigo 210.2.a) da Lei 5/1997, de Administracion local
de Galicia RESOLVO CONVOCAR Sesion deste Concello en Pleno Extraordinario a celebrar na
Casa da Cultura do Concello, na hora e data indicados e con suxeicion a Orde do Dia que se indica.

Clase de SESION......cccceveireieiieeee e EXTRAORDINARIA
Data da SESION:......ci e 29 de decembro de 2009
Hora de celebracion en primeira convocatoria............. 8:30 horas

(a mesma hora, dous dias despois en segunda convocatoria)

ORDE DO DIA

1. APROBACIQN INICIAL, SE PROCEDE, DO ORZAMENTO XERAL PARA O ANO 2010.
2. SEPARACION VOLUNTARIA DO CONCELLO DE MESIA DA MANCOMUNIDADE DE
MUNICIPIOS DA COMARCA DE ORDES. ACORDOS QUE PROCEDAN

Notifiquese esta Resolucion 0s Sefiores Concelleiros e publiquese no Taboleiro de Anuncios
de este Concello. A partir desta data tefien a sua disposicion os antecedentes dos asuntos na
Secretaria do Concello.

En MESIA, a 23 de decembro de 2009.

Ante min,
O Alcalde, O Secretario-Interventor,

D. Mariano Iglesias Castro. D Eladio Bendafa Pardo.

ACTA DA SESION EXTRAORDINARIA DO PLENO DO CONCELLO DE MESIA
CELEBRADA O DIA 29 DE DECEMBRO DE 2009.

ALCALDE:
D. Mariano Iglesias Castro

CONCELLEIRO/AS:

D. Antonio Quindimil Garcia.
D. José Angel Sanchez Sanchez.
D. Gervasio Sanchez Barreiro.
D. José Fernando Garcia Lesta

D. Severino Alvarez Monteserin.

D. Pedro M. Pedreira Candal.
D. Manoel Bello Salvado.

Non asisten e se excusan:
D2 Pilar Sanchez Ulloa.

D? Maria José Quindimil Suérez.

D. Adolfo Grobas Vazquez

SECRETARIO:
D Eladio Bendafia Pardo.

PSdeG — PSOE
PSdeG - PSOE
PSdeG — PSOE
PSdeG — PSOE
PSdeG — PSOE
PP

BNG

BNG

PSdeG — PSOE
PP

PP

En Mesia, a 29 de decembro de
2009, sendo as oito horas e trinta
minutos, na Casa da Cultura do
Concello, logo da convocatoria
para o efecto, reunironse, en
primeira e publica convocatoria,
os sefiores concelleiros que se
relacionan na marxe, co obxecto

de celebrar sesion
extraordinaria do Pleno.
A toédolos asistentes

entregdraselles copia da Orde
do Dia, cos asuntos para tratar,
ponéndose & stia disposicion o
expediente da  sesiébn e
cumprindo os tramites esixidos
pola normativa vixente. Estando
presente o quérum necesario,
polo Sr. Alcalde declarase
validamente  constituida a
sesion. Pasase a continuacion a
tratalos seguintes asuntos
incluidos na Orde do Dia:

1. APROBACION INICIAL, SE PROCEDE, DO ORZAMENTO XERAL PARA O

ANO 2010.

O Sr. Alcalde pasalle a palabra 6 Secretario, que fai lectura da proposta que o seu

teor literal di:

“Visto o Proxecto dos Orzamentos Xerais do Concello para o exercicio economico 2010
formado por esta Alcaldia, de acordo co disposto no artigo 162 e sequintes do RDL 2/2004, de 5 de
marzo, polo que se aproba o Texto Refundido da Lei Reguladora das Facendas Locais, en
concordancia co artigo 18 do Real Decreto 500/1990, informado pola Secretaria — Intervencion deste
Concello e cos documentos os que fai referencia o artigo 166 do Texto Refundido.

O Presidente desta Corporacion propon 6 Pleno a adopcion do sequinte acordo:



CONCELLO DE MESIA (a coruia)

15685 XANCEDA C.L.LF.: P-1504800 B Telf. (981) 68 70 01 — Fax 68 70 69

Primeiro. Aprobar inicialmente, de conformidade co establecido no artigo 112 da Lei
7/1985, do 2 de abril, reguladora das bases de réxime local, e no artigo 168 do texto refundido, o
Orzamento Xeral do concello de Mesia para o exercicio 2010, xunto cos seus anexos e
documentacion complementaria, que presenta, como resumo por capitulos orzamentarios,
expresados en euros, o seguinte desglose. Ademais aprébase a plantilla de persoal correspondente o

exercicio 2010.

ORZAMENTO XERAL ANO 2010.

ESTADO DE INGRESOS

A) INGRESOS, RESUMO POR CAPITULO

1. OPERACIONS CORRENTES

CAPITULO I IMPOSTOS DIRECTOS 282.000,00 €
CAPITULO I1 IMPOSTOS INDIRECTOS 40.000,00 €
CAPITULO III TAXAS E OUTROS INGRESOS 172.044,86 €
CAPITULO IV TRANSFERENCIAS CORRENTES 1.218.251,47 €
CAPITULO V INGRESOS PATRIMONIAIS 9.614,94 €
2. OPERACIONS DE CAPITAL /

CAPITULO VI ENAXENACION INVESTIMENTOS REAIS 0,00 €
CAPITULO VII TRANSFERENCIAS DE CAPITAL 407.615,08 €
CAP{TULO VIII ACTIVOS FINANCIEIROS 2.000,00 €
CAPITULO IX PASIVOS FINANCIEIROS 0,00 €

TOTAL ORZAMENTO XERAL

2.131.526,35 €

B) GASTOS , RESUMES POR CAPITULO

1. OPERACIONS CORRENTES

CAPITULO I GASTOS DE PERSONAL 855.235,55 €
CAPITULO II GASTOS EN BENS CORRENTES E SERVIZOS 634.621,38 €
CAPITULO III GASTOS FINANCIEIROS 457757 €
CAPITULO IV TRANSFERENCIAS CORRENTES 81.695,51 €
2. OPERACIONS DE CAPITAL

CAPITULO VI INVESTIMENTOS REAIS 534.461,15 €
CAPITULO VII TRANSFERENCIAS DE CAPITAL 0,00 €
CAPITULO VIII ACTIVOS FINANCIEIROS 2.000,00 €
CAPITULO IX PASIVOS FINANCIEIROS 18.935,19 €

TOTAL ORZAMENTO XERAL

2.131.526,35 €

CADRO DE PERSOAL DO CONCELLO DE MESIA

A) FUNCIONARIOS DE CARREIRA

Funcionarios N°de Prazas Grupo Escala o Sector Situacion
Secretario- Interventor 1 Al/A2 HE Propiedade
Administrativo 2 C1 A.Xeral Propiedade
Aux. Administrativo 1 C2 A.Xeral Vacante
Subalterno 1 E A.Xeral Propiedade

B) PERSOAL LABORAL TEMPORAL

Denominacion N°de Prazas Vacantes

Técnico especialista en redes 1 0

Peon-condutor

Asistente domiciliaria

Encargada da limpeza

Limpadora

Conserxe do colexio

Peon

Auxiliar axuda no fogar

Electricista

Monitor deportivo

Monitor tempo libre

C) PERSOAL LABORAL TEMPORAL SUBVENCIONADO

Denominacion N°de Prazas Vacantes
Traballadora social 1 0
Educadora social 1 0
Auxiliar servizos sociais 2 0
Técnico de emprego 1 0
Animador deportivo 1 0
Socorristas 3 3
Auxiliar axuda no fogar 6 0
Técnico normalizacion lingiiistica 1 0

D) PERSOAL EVENTURAL

Denominacion N°de Prazas Vacantes

Persoal de confianza 1 1

Segundo. Aprobar as Bases de Execucion do Orzamento Xeral para o exercicio 2010.

Terceiro. Expor o publico o presente acordo e darlle a publicidade establecida no artigo 169
do Texto Refundido da Lei Reguladora das Facendas Locais, publicando o pertinente anuncio no
BOP, ¢s efectos de que no prazo dos quince dias seguintes a siua publicacion poidan examinalo os
interesados e presentar as reclamacions que estimen oportunas.

Cuarto. O presente acordo entenderase aprobado definitivamente se durante o prazo de
exposicion 6 publico non se presentan reclamacions. Neste caso procederase a siua publicacion,
debidamente resumido por capitulos, no BOP.

En Mesia, a 22 de decembro de 2009. O ALCALDE, Asdo. Mariano Iglesias Castro.”

Comeza o Sr. Alcalde explicando que se presenta 6 pleno un proxecto de orzamento
integrado por todos os documentos legalmente establecidos, cos seus correspondentes
informes e axustado 4 legalidade vixente.

Contintia o Sr. Alcalde dicindo que, en materia de ingresos, fixose un analise
rigoroso dos mesmos para elaborar o orzamento, 6s efectos de que o documento sexa ttil e
operativo. En materia de impostos hai unha diminucién na prevision de 34.000 euros
respecto do exercicio anterior, co fin de axustarnos madis 4 realidade dos ingresos
efectivamente realizados; en taxas e outros ingresos faise unha prevision similar 4 do ano
pasado; en materia de transferencias correntes producese un incremento notable, duns
120.000 euros, que ven motivado, por unha banda, polas aportaciéns da Xunta de Galicia
derivadas da Lei de Dependencia, xa que a propia Xunta sufraga o custo das auxiliares de
axuda a domicilio destinadas a ese fin; por outra banda, pola inclusién no Plan de Obras e
Servizos da Deputaciéon da Corufia de 89.000 euros para financiar gasto corrente; e por
altimo, porque tamén prodicese un incremento nas aportaciéons da Deputacion da
Corufia. En canto os ingresos patrimoniais, tamén se produce unha pequena diminucién,
sobre todo pola caida de intereses de contas bancarias. Polo tanto, globalmente, temos
previsto un ingreso por operacions correntes que ascende a 1.721.911,27 euros, o que nos
permite afrontar o gasto corrente previsto e inclusive facer un pequeno aforro para
afrontar gasto de inversién. No capitulo seis é onde se produce a maior merma de ingresos
respecto do exercicio anterior. Este ano as transferencias de capital a recibir ascenden a
407.000 euros, o que sup6én unha diminucién de 360.000 euros respecto 6 pasado ano.
Neste aspecto detereime madis adiante. En conclusién, o conxunto de ingresos, redtcese,

respecto 6 ano pasado, nun seis e medio por cento.

Contintia o Sr. Alcalde dicindo que, no que respecta 6 estado de gastos, cuxo
importe, loxicamente, ¢ o mesmo que o de ingresos xa que o orzamento preséntase
equilibrado, fomos quen de ser tamén extremadamente rigorosos e austeros. No capitulo
de gastos de persoal, que ascende a 855.000 euros, prodicese un incremento de 237.000
euros respecto ¢ exercicio anterior. Neste sentido, o noso Concello, dende o cambio
producido na Xunta, viu mermada a aportacion autonémica 6s Plans de Emprego nun
sesenta e seis por cento. Ademais, a plantilla tivose que aumentar durante o ano no que
respecta &s auxiliares de axuda no fogar, xa que temos a obriga legal de prestar o servizo
cando chegan as correspondentes resoluciéns da Xunta. Estas ddas cuestiéons motivan o
incremento da plantilla no sentido que mdis adiante comentarei. No que respecta 6s gastos
en bens e servizos, increméntase respecto o ano pasado en 51.000 euros. Con este gasto
pretendemos realizar actuaciéns por administracion que compensen a merma de
transferencias de capital antes sinalada. No capitulo 3 prevense os intereses do préstamo,
no capitulo catro tamén se produce unha baixa respecto 6 ano pasado, e, en conclusion,
como dicia anteriormente, da conxuncién de ingreso corrente e gasto corrente, prodtcese
un aforro que nos permite afrontar pequenas inversiéns. En canto as inversions, ascenden
a 534.000 euros, producindose unha diminucién de 416.000 euros respecto ¢ exercicio
anterior. O capitulo oito esta dotado sistematicamente con 2.000 euros, por si houbera que
realizar algtn anticipo 6 persoal que traballa no concello e o capitulo nove contempla a
amortizacion do préstamo, 18.935,09 euros. A estes efectos, os gastos da débeda ascenden
a 23.512 euros, 0 1,1% do orzamento, estando pendentes de amortizar 265.000 euros.

Continda o Sr. Alcalde dicindo que, en canto 6 cadro de persoal, e sen prexuizo das
adaptacioéns legais pertinentes, dada a conxuntura econémica desfavorable considerouse

viable xerar algo de emprego, vendo que de xaneiro a xufio perdéronse mil cincocentos
postos de traballo nos concellos galegos e que incluso hai concellos que tefien dificultades
para pagar as nominas. E asi, se crean oito novos postos con cargo 6 concello, dous pedns,
un electricista, tres auxiliares de axuda no fogar, e un monitor de tempo libre e un monitor
deportivo, orientados estes a actividades ltdicas, deportivas e culturais. En total corenta e
seis persoas, unhas financiadas integramente polo Concello, outras pola Xunta ou pola
Deputacion.

O plan de Investimentos reflicte, como xa dixen, unha merma de 416.000 euros
respecto do exercicio pasado. O ano pasado a Xunta aportou 200.000 euros para obras e
este ano aporta s6 41.000 euros. A Deputacion, asi mesmo, merma en 120.000 euros a stia
aportacion. Nembargante, faranse obras en diversos ambitos, e asi, cunha ruta de
sendeirismo pofieremos en valor o noso patrimonio cultural e natural, cos parques infantis
atenderemos s nosos nenos, coa depuradora potenciaremos as infraestruturas e servizos
basicos, e asi mesmo faremos tamén inversion no eido deportivo, acondicionando os
vestiarios do campo de ftatbol de Visantofia, faremos arranxos nos nosos viarios e tamén
melloraremos o local social de Fachas. Co préoximo Fondo Estatal acondicionaremos tamén
outros locais. Quedan asi mesmo duias partidas de caracter mais xenérico para facer fronte,
no seu caso, as aportaciéns municipais a algunha subvencién de caracter supramunicipal
que puidera obterse.

Continda o Sr. Alcalde dicindo que, a pesar da diminucién das aportacions
supramunicipais, este ano temos apalabrada obra que triplica o investimento que se dixo
antes aqui. E asi, 353.000 euros da Conselleria de Medio Rural e o Ministerio de
Agricultura, 1.167.000 euros da Deputacion para obras de sendas peonis totalmente
formalizado, e 325.000 euros do fondo Estatal para o ano 2010. O montante ascende a
1.845.000 euros, que triplica o anexo de inversiéns para o 2010. Por outra banda, estamos
esperando 2.100.000 euros da Xunta de Galicia, dos que 1.300.000 euros corresponden 6
proxecto de rede de abastecemento de auga potable, adxudicado provisionalmente a
TRAGSA e do que non sabemos nada, e uns 800.000 euros que corresponden 6 Centro de
Dia.

Quero concluir, di o Sr. Alcalde, apuntando catro cousas, en primeiro lugar, que a
este orzamento se lle deron moitas voltas e se fixo un andlise exhaustivo do mesmo, tanto
no ingreso como no gasto; en segundo lugar, que fomos absolutamente austeros no gasto,
evitando gasto superfluo, conxelando, ademais, as retribuciéns dos politicos, tanto do
alcalde e concelleira con dedicacién exclusiva, como as asistencias a érganos colexiados
dos restantes concelleiros; en terceiro lugar, adéptanse medidas contra a crise, creando
oito prazas na plantilla a cubrir neste ano, o que nun concello como o noso coido que é
algo moi bo; e cuarto, o orzamento vai dotado de investimentos orientados 6¢s sectores
madis vulnerables, os nenos e a terceira idade, polo que coido que ten un gran calado social.
Temos, a dia de hoxe, cincuenta usuarios do servizo de axuda a domicilio, catorce pola Lei
de dependencia e trinta e seis con cargo 6 concello, o que non ten nin a Mancomunidade
nin o Concello de Ordes. Neste sentido, a Xunta falaba de dedicar ata un 7% a gasto
social, nés duplicamos esa porcentaxe e estamos orgullosos deso.

Pidolles, concltie o Sr. Alcalde, por todo o antedito, o seu apoio 6 presuposto. Coido
que é bo deixar de facer demagoxia e pofiernos a remar todos xuntos en aras a seguir
prestando os maximos servizos 6s nosos vecifios, que é para o que nos elixiron.

De seguido, o Sr. Alcalde pésalle a palabra 6 voceiro do grupo municipal do BNG, o
Sr. Pedreira Candal.

Comeza dicindo o Sr. Pedreira que ten unha serie de preguntas para o Sr. Alcalde:

- Gustariame saber qué inversions hai en materia de medio ambiente, especialmente
en relaciéon co tema do Punto Limpo e a instalaciéons de contenedores de papel.

- Qué gasto hai dedicado a cultura e, especialmente, no tema de promocién da
lingua.

- En qué consiste unha inversién de 782.000 euros en Cumbraos.

- Os postos de traballo 6s que vostede fai referencia, son novos porque non existian,
ou é que antes pagaban outros e agora paga o Concello.

De seguido, o Sr. Alcalde pasalle apalabra 6 voceiro do grupo municipal do PP, Sr.
Alvarez Monteserin.

Comeza dicindo o Sr. Alvarez que agradece o despece dos presupostos que fixo o
Sr. Alcalde, asi como a dimension social dos mesmos. Lémbrolle asi mesmo que no diario
Oficial de Galicia do 24 de decembro saen unhas axudas do AGADER nas que poderian
ter cabida algtn dos gastos de inversiéon dos que falou o Sr. Alcalde. En canto ¢ tema dos
postos de traballo, preocipame que poidamos xerar expectativas que despois non
poidamos cumprir. Gustariame que o Sr. Alcalde me aclarara o investimento en
equipamentos deportivos e tamén qué madis se vai facer no tema dos locais sociais. E
encanto 6s 353.000 euros da Conselleria de Medio Rural, supofio que sera o tema do acceso
a ntucleos de poboacion.

Toma a palabra o Sr. Alcalde, manifestando, en primeiro lugar, en relacién coas
preguntas do Sr. Pedreira, que o tema do Punto Limpo levarase 6 vindeiro pleno. E unha
obra apalabrada co goberno anterior e estamos & espera dos permisos necesarios. En canto
a instalacion de contenedores, nds xa temos contenedores, o problema é que nos recollan o
papel e o reciclen, o que é carisimo, pero estou facendo xestiéns, incluso para facer tamén
a recollida selectiva de voluminosos. No tema da promocién da lingua, ademais de facelo
en todas as actividades do concello, temos unha normalizadora lingtiistica que, na stia
medida, fai as correcciéns e aportacions oportunas. A inversién pola que me pregunta é,
efectivamente, unha senda peonil en Cumbraos dun quilémetro e medio. A outra senda é
en Castro, e estes dias sae publicada a contratacién no BOP. En canto 6s postos de traballo,
diferéncianse dos subvencionados en que estes estdn presupostados para todo o ano. E en
canto 6 gasto en cultura, en xeral, debido 4 nova estrutura orzamentaria, teria que facer un
desglose pormenorizado que agora non podo facer, pero podo dicirlle que ano tras ano

destinanse cada vez madis recursos. No vindeiro pleno, traereille o correspondente
desglose.

Continta o Sr. Alcalde dicindo, en relacion co manifestado co Sr. Alvarez, que
agradezo o seu recofiecemento pero non é madis facil a prestaciéon de servizos sociais por
ter xa as cosas feitas de antes, xa que este equipo de goberno foi quen de facer unha rede
de auga potable e saneamento, a recollida de residuos, ou o mantemento de viarios, asi
que agradezo as suas palabras, pero non porque estiveran as cosas feitas, senén porque
atopamos un campo en barbecho. En canto 6 tema dos postos de traballo, a tnica
oscilacion ven dada pola natureza da relaciéon, xa que agora a temporalidade é como
minimo de un ano. En canto a obras en equipamentos deportivos, no pavillon de Xanceda
non se prevé nada novo, pero ai xa se acometeu unha obra importante no seu dia. As
melloras no eido deportivo consisten no arranxo de vestiarios do campo de fatbol de
Visantofia. No tema dos locais sociais, vanse facer arranxos no local de Fachas, pero no
vindeiro Fondo Estatal meteremos algunha cousa madis, xa que queremos dotar a todas as
parroquias dun local axeitado.

Pide a palabra o Sr. Pedreira, xa que quere manifestar o sentido do seu voto.
Concédella o Sr. Alcalde e di o Sr. Pedreira que a nosa postura vai ser a abstencién, xa que
si ben nos congratulamos da data en que se presenta o orzamento e a profusa explicacién
do Sr. Alcalde, prodiicese unha merma do cincuenta por cento nas transferencias de
capital doutras Administraciéns Publicas e un descenso dos ingresos e dos gastos, pero
tamén se nos anuncian inversiéns superiores 6 montante total do orzamento, polo que se
dota de provisionalidade 6 orzamento. Discrepamos ademais no punto de que se creen
oito novos postos de traballo, xa que é algo temporal, e neste concello xa chegou a traballar
madis persoal que agora nalgunhas areas. O orzamento sufre despois modificaciéns, polo
que quedamos a expensas de ver como se vai executando o presuposto e qué pasa co que
se NoOs anuncia pero non se nos presenta.

Toma a palabra o Sr. Alcalde, sinalando que vostede xa fixo na Comisién de Contas
a valoracion que estimou conveniente, ademais, as inversiéons apalabradas que
incrementan a inversion prevista é algo habitual, e o ano pasado invertéronse aqui case
tres milléns de euros a maiores do millén do orzamento, algo que falando en serio, deberia
recofiecerse. Escoitando a stia valoracién, coido que a vindeira ocasién, a mesma
resultarame irrelevante.

Pide de seguido a palabra o Sr. Alvarez e concédella o Sr. Alcalde. Manifesta o Sr.
Alvarez que vostede, como Alcalde, esta lexitimado para elaborar o presuposto, e este é o
seu presuposto e estd ben feito, pero o eu voume abster porque este é o seu modelo de
xestiéon, non o meu.

Non habendo madis intervenciéons, o Sr. Alcalde somete a proposta a votacion,
aprobdndose co seguinte resultado: aprobacién da mesma por cinco votos a favor,
correspondentes 0s concelleiros presentes do PsdeG-PSOE, e tres abstenciéns, dous

correspondentes 6s concelleiros pertencentes 6s grupo municipal do BNG, e unha
correspondente 6 concelleiro presente do grupo municipal do PP.

2. SEPARACION VOLUNTARIA DO CONCELLO DE MESIA DA
MANCOMUNIDADE DE MUNICIPIOS DA COMARCA DE ORDES.
ACORDOS QUE PROCEDAN.

O Secretario fai lectura da proposta da que o seu teor literal di:
“PROPOSTA AO PLENO

SEPARACION VOLUNTARIA DO CONCELLO DE  MESIA DA
MANCOMUNIDADE DE MUNICIPIOS DA COMARCA DE ORDES

Mariano Iglesias Castro, Alcalde-Presidente do Concello de Mesia, A Corutia
EXPON:

1.° Considerando que nos ultimos anos este concello non recibiu da Mancomunidade de
Municipios da Comarca de Ordes ningiin dos servizos que nos seus estatutos se referencian como
finalidade dela e, aqueles servizos que estaria en condicions de prestarnos, o Concello de Mesia
estaos xestionando directamente e dunha forma totalmente satisfactoria.

2.° Visto que en sesion celebrada en data 26 de setembro de 2008, o Concello Pleno de Mesia,
por unanimidade dos membros presentes, acordou aprobar os Estatutos da Mancomunidade de
Municipios da Comarca de Ordes, na stia version definitiva de 7 de marzo de 2006, posteriormente
publicada no DOG n° 220, de data 12 de novembro de 2008, si ben, na sinalada sesion, todos os
grupos municipais xa manifestamos a nosa inquedanza polo funcionamento da Mancomunidade e a
ausencia total de beneficios para o noso concello, polo que acordouse a aprobacion da modificacion
dos Estatutos con vistas a que, nun tempo prudencial, a situacion mellorase respecto ¢ concello de
Mesia, pero deixando a salvo a posibilidade de que, se non habia cambios que melloraran no
funcionamento da Mancomunidade, analizariamos novamente o tema e plantexariamos sair ou
quedar nela.

3° Considerando que xa leva transcorrido xa mdis dun ano dende enton, e temos constatada a
total e absoluta ausencia de perspectiva de que o funcionamento da Mancomunidade cambie en aras
a cumprir os obxectivos da stia creacion e que detalladamente definen os seus estatutos, e visto
tamén que e tras os cambios nos cargos organicos da Direccion da Mancomunidade, isto non
supuxo nin un revulsivo nin unha variacion no seu funcionamento.

4.° Estimando este grupo de goberno seguir pertencendo 4 Mancomunidade de Municipios de
Ordes causa un gravame economico totalmente desproporcionado para as arcas do concello en
comparacion cos servizos que dela se perciben.

5.° De conformidade cos artigos 20 e 21 dos Estatutos da Mancomunidade, que sinalan:

“Artigo 20. Separacion dos concellos

1. Calquera dos concellos integrantes poderase separar voluntariamente da mancomunidade
tras a liqguidacion das débedas pendentes e cando transcorrese un prazo minimo de dous anos desde
a sta incorporacion a ela.

2. A separacion da mancomunidade deberd ser comunicada cun ano de antelacion contado
desde a correcta notificacion 4 mancomunidade do acordo de separacion.

3. A separacion dos concellos supord, necesariamente, a modificacion dos estatutos da
mancomunidade”

“Artigo 21. Liquidacion econdmica dos concellos que se separen da mancomunidade

1. O concello que se separe deberalle aboar 4 mancomunidade as débedas pendentes
previamente ao acordo definitivo de separacion, se é o caso.

2. A mancomunidade non estd obrigada a aboarlle ao concello que se separe dela o saldo
acredor que, se é o caso, este manteria con ela. Este dereito quedard en suspenso ata o dia en que se
produza a disolucion da mancomunidade e o saldo vird determinado pola parte alicuota que lle
corresponda ao concello no patrimonio resultante da liquidacion. Porén, a Xunta da
Mancomunidade poderd anticipar o pagamento do saldo acredor se a situacion economica da
entidade o permite e iso non comporta prexuizos para a xestion do servizo.

3. Os concellos que se separen non poderdn alegar ningun dereito d utilizacion dos bens e
servizos da mancomunidade, ainda que estean no seu termo municipal.”

Visto asi mesmo que o artigo 143 da Lei de Administracion Local de Galicia establece: “En
caso de que un municipio decida unilateralmente separarse da mancomunidade, manifestarao cun
ano de antelacion, sen deixar de cumprir cos compromisos contraidos nese prazo.”

6° Non olvidando que este Concello ten pendente unha débeda coa Mancomunidade
desglosada con arranxo a unha tdboa de financiacion aprobada pola propia Mancomunidade e que
remata en 2011.

Por todo elo, PROPON ao Pleno a adopcion do seguinte acordo:

Primeiro.- Decidir a separacion voluntaria do Concello de Mesia da sia pertenza d
Mancomunidade de Municipios da Comarca de Ordes, comunicindoo @ Mancomunidade.

Sequndo.- Propotier 4 Xunta Directiva da Mancomunidade de Municipios da Comarca de
Ordes que respecte o cadro financeiro de amortizacion de débeda que este concello mantén con ela e
que no seu dia lle aprobou.

Mesia, 22 de decembro de 2009. O Alcalde, Asdo.:Mariano Iglesias Castro “

Toma a palabra o Sr. Alcalde, manifestando que este tema xa foi tratado nun Pleno
anterior, como se di na proposta, e, a dia de hoxe, non se vislumbra ningtin cambio. Dos
dezanove puntos que se recollen nos estatutos como obxectivos da mancomunidade,
unicamente recibimos algunha charla informativa por psicélogos no colexio ou asistencia
psicoloxica a inmigrantes e emigrantes retornados. En canto 6 tema do axente de

desenvolvemento local e dos servizos sociais xa o prestamos noés, e estamos encantados e
moi satisfeitos co xeito co que o estamos a prestar. Polo antedito, a pertenza a
mancomunidade supén un gravame de en torno s dezaoito mil euros anuais, o que nos
parece unha sen razén e un despilfarro, xa que eses cartos poderian reubicarse noutro tipo
de gasto.

Cede a palabra o Sr. Alcalde 6s voceiros dos distintos grupos municipais, por si
queren manifestar algo 6 respecto, manifestando o Sr. Pedreira que o seu grupo considera
que as mancomunidades abaratan custes, son tutiles e propician oportunidades para
concellos como o noso, polo que entendemos que deberiamos seguir nela. Que esta mal,
que é inatil, que non presta servizos importantes, tamén, pero coido que o concello de
Mesia debe loitar dende dentro para cambiar a mesma. No estamos de acordo coa postura
de fuxir e creemos que é un erro.

De seguido, toma a palabra o Sr. Alvarez, quen pregunta en primeiro lugar canto
nos custaria separarnos, 6 que resposta 6 Sr. Alcalde que a separacién non ten ningtn
custo engadido, unicamente o feito de comunicar a saida obriganos a permanecer un ano
mais nela. Ademais, nos temos unha débeda coa mancomunidade de en torno 06s
vintedous mil euros mais xuros de demora e pagos atrasados, pero o feito de sair non nos
acarrea mais gasto.

Continta o Sr. Alvarez manifestando que a mancomunidade non funciona porque a
xente que estd nela non funciona, porque tamén hai mancomunidades que si funcionan.
Vostede boétalle a culpa & mancomunidade como ente abstracto e iso non é serio. Os
concellos pequenos como o noso cada dia imos telo madis dificil, e o camifio vai ser
participar en 6rganos supramunicipais. Os novos fondos europeos vanse xestionar a
través de organismos supramunicipais e, por exemplo, o servizo de recollida de papel,
deberia prestalo a mancomunidade. Por todo isto, o noso grupo vai votar en contra da
saida da mesma.

Toma a palabra o Sr. Alcalde, dicindo que coincide cos voceiros dos grupos, e
entono o mea culpa, pero coido que, a pesares do meu empefio, non vai cambiar. Este é un
tema 6 que o grupo de goberno venlle dando moitas voltas, e xa manifestei as mifias
reticencias, pero esta é unha decisiéon que ten que adoptarse pola maioria absoluta do
nimero legal de membros da corporacion, e non é unha decisién frivola, polo que
prégolles que a consideren.

Toma a palabra o Sr. Alvarez manifestando que o compromiso debe ser dos sete
concellos, ten que ser un proxecto no que hai que crer e plantexarse dende o punto de vista
politico, xa que os sete concellos non poden quedar 4 marxe do que suceda mafid cos
fondos europeos.

Toma a palabra o Sr. Alcalde sinalando que coido que non vai ser asi; é madis, xa
veran como nos vindeiros meses esta proposta se levard ¢ Pleno dalgtn outro concello
membro da mancomunidade.

Non habendo mais intervenciéns, o Sr. Alcalde somete a proposta a votacioén, co
seguinte resultado: cinco votos a favor, correspondentes 6s concelleiros presentes do
PsdeG-PSOE, e tres votos en contra, dous correspondentes 6s concelleiros pertencentes 6
grupo municipal do BNG, e un correspondente 6 concelleiro presente do grupo municipal
do PP, quedando, polo tanto, rexeitada a proposta 6 ser necesario o voto favorable da
maioria absoluta do nimero legal de membros da corporacién.

Non habendo mais intervencions, o Sr. Alcalde - Presidente, sendo as dez horas e
dez minutos, levanta a sesion, da que eu, Secretario - Interventor, certifico.



